
Կրթադաստիարկչական աշխատանքների 

հիմնական ուղղությունները 
 

1․ՆԵՐԱԾՈՒԹՅՈՒՆ(դասարանի ընդհանուր բնութագիրը)                 

6-րդ դասարանում սովորում է 12 աշակերտ՝ 4 տղա և 8 աղջիկ։ 

Աշակերտները ցուցաբերում են տարբեր կարողություններ, 

ընդունակություններ և հմտություններ։ Բոլորը սիրով են 

հաճախում դասերին։ Պատրաստակամ են յուրաքանչյուր հարցում։ 

Ընկերասեր են, ազնիվ և ջանասեր։  

 

2․ Ուսումնա-դաստիարակչական նախատեսվող աշխատանքները 

ուստարվա ընթացքում։ Դաստիարակությունը դպրոցական 

կրթության կարևոր բաղադրիչն է։ Լիարժեք արդյունքի հասնելու 

համար անհրաժեշտ է օգնել երեխային արդյունավետ կերպով 

հարմարվել աշխարհում անընդհատ տեղի ունեցող 

փոփոխություններին, երևույթներին։ Աշակերտի մոտ ձևավորել 

հարգալից վերաբերմունք լեզվի, մշակույթի և ազգային 

ավանդույթների նկատմամբ՝ դարձնելով նրան այդ արժեքների 

կայուն կրող, յուրաքանչյուր անհատի մոտ ստեղծել 

ինքնակատարելագործման ներքին պահանջ։ 

Ուսումնադաստիարակչական նախատեսվող գործընթացին 

կարևոր է նաև ընդգրկել ծնողներին։ 

 

3․ ՀԱՅԵՑԻ ԴԱՍՏԻԱՐԱԿՈՒԹՅՈՒՆ 

3․1․ Հոգևոր   դաստիարակություն։                   

Երեխաներին հնարավորություն տալ ծանոթանալու իրենց հոգևոր 

և կրոնական ժառանգությանը՝ կազմակերպելով ինտերակտիվ 

հոգևոր զրույցներ աստվածաշնչյան ուսումնասիրություններ և 

թատերական ներկայացումներ։ Խթանել երեխաներին զգալու 

իրենց հոգևոր արժեքները։ 

3․2․Գեղագիտական դաստիարակություն։ Ուսուցիչներին 

սովորեցնել շրջակա աշխարհի մեջ տեսնելու հոգևոր հարաբերություն, 

բարություն, սրտացավություն և դրա հիման վրա երեխայի մեջ 

արմատավորել գեղեցիկը։ Այս համակարգում կարևոր դեր են խաղում 

ճանապարհորդությունները դեպի գեղեցիկի աշխարհը։ 

3․3․ Ռազմահայրենասիրական դաստիարակություն։ Երեխաների 

հետ խոսել հայրենիքի մասին, որ միայն հողն ու ջուրը չէ, որ արժանի և 

ենթակա պաշտպանության նրա զավակաների կողմից։ Հայրենիքը 

նաև մի մեծ տուն է, ընտանիք, որի հետ մարդը պետք է աշխատի և 

որին պետք է ծաղկեցնի, ղեկավարի և դարձնի բարեկեցիկ։       



 


